भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 1530
सोमवार, 24 दिसम्‍बर, 2018/3 पौष, 1940 (शक)

ट्रकों की भार ढोने की क्षमता
1530. श्री भुवनेश्वर कालिताः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सरकार ने हाल ही में ट्रकों की भार ढोने की क्षमता में वृद्धि की है और यदि हां, तो तत्संबंधी ब्यौरा क्या है;

 (ख) क्या ऐसा निर्णय लेने से पहले सरकार ने ट्रकों की उपयुक्तता और राष्ट्रीय राजमार्गों तथा राज्यों के एक्सप्रेस वेज़ की स्थितियों पर विचार किया है; और
(ग) यदि हां, तो तत्संबंधी ब्यौरा क्या है और क्या सरकार समय-समय पर इस स्थिति की समीक्षा करने का विचार रखती है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (ग):
जी, हां। हितधारकों के विचारों और सुझावों को ध्यान में रखते हुए इस मंत्रालय की अधिसूचनाओं का.आ. 3467 (अ), दिनांकित 16.07.2018 और का.आ. 3881 (अ), दिनांकित 06.08.2018 के द्वारा भारी वाहनों के भार ढोने की क्षमता में वृद्धि की गई है। ट्रक विनिर्माण प्रौद्योगिकी में प्रगति और सुधार किए जाने और काफी अधिक भार उठाने और समर्थन करने के लिए डिजाइन किए गए राष्ट्रीय राजमार्गों का निर्माण किए जाने के पश्‍चात सरकार ने सकल वाहन भार मानदंडों में संर्वधन किए जाने का विचार किया है।

